
	1. Կադաստրի կոմիտե
	12.05.2025

	
	N ՍԹ/9580-2025 

	Անշարժ գույքի էլեկտրոնային տեղեկատվական շտեմարանի տվյալների համաձայն` ՀՀ, Լոռու մարզ, Ալավերդի համայնք, քաղաք Ալավերդի, Թումանյան փողոց, 2/3 հասցեում գտնվող 491.82 քմ մակերեսով վարչական շենքի նկատմամբ գրանցված է Հայաստանի Հանրապետության սեփականության (անշարժ գույքի նկատմամբ իրավունքների պետական գրանցման N 29042025-06-0068 վկայական), իսկ 06-002-0026-0003 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.0328 հա մակերեսով հողամասի նկատմամբ՝ վերջինիս անհատույց օգտագործման իրավունքը (անշարժ գույքի նկատմամբ իրավունքների պետական գրանցման N 24012024-06-0053 վկայական):
Միաժամանակ տեղեկացնում ենք, որ անշարժ գույքի նկատմամբ իրավունքների պետական գրանցման N 29042025-06-0068 վկայականի «Լրացուցիչ նշումներ և տեղեկատվություններ» բաժնի 1-ին կետի գրառման համաձայն՝ «Հայաստանի Հանրապետության ազգային վիճակագրական ծառայության աշխատակազմ պետական կառավարչական հիմնարկին ամրացված վարչական շենքի 1-ին հարկից 139.44 քմ և 2-րդ հարկից 37.37 քմ մակերեսներով տարածքներն ամրացվել են
ՀՀ կառավարությանն առընթեր անշարժ գույքի կադաստրի պետական կոմիտեի աշխատակազմ պետական կառավարչական հիմնարկին` ՀՀ կառավարության 31.01.2008 թ. թիվ 197-Ա որոշման հիման վրա», իսկ նույն բաժնի 2-րդ կետի գրառման համաձայն՝ «ՀՀ կառավարության 25/01/2024 թ-ին կայացրած թիվ 111-Ա որոշման հիման վրա շենքի 1-ին հարկից 99.3 քմ մակերեսով տարածքը հետ է վերցվել և ամրացվել Հայաստանի Հանրապետության Արդարադատության նախարարության ՀԿԱԾ-ին»:
   Ելնելով վերոգրյալից, ինչպես նաև հիմք ընդունելով, որ Նախագծի 1-ին կետով ներկայացված տարածքի հարևանությամբ գտնվող վերը նշված 99.3 քմ մակերեսով ոչ բնակելի տարածքի նկատմամբ իրավունքների պետական գրանցման համար ներկայացվել է որակավորված անձի կողմից կազմված հատակագիծ՝ առաջարկում ենք ճշգրտել Նախագծի 1-ին կետով Կադաստրի կոմիտեից հետ վերցվող և
ՀՀ արդարադատության նախարարության պրոբացիայի ծառայությանն ամրացվող՝ ՀՀ Լոռու մարզի Ալավերդի քաղաքի Թումանյան փողոցի 2/3 հասցեում գտնվող վարչական շենքի 1-ին հարկի ոչ բնակելի տարածքի մակերեսը՝ հաշվի առնելով այն հանգամանքը, որ այն (133.7 քմ) չի համապատասխանում իրավունքի պետական գրանցման տվյալներին (ըստ վկայականի՝ 139.44 քմ)՝ Նախագծին կից ներկայացնելով համապատասխան որակավորում ունեցող անձի կողմից կազմված հատակագիծը:
Առաջարկում ենք նաև Նախագծի 1-ին կետում «04042013-06-0013» թիվը փոխարինել «29042025-06-0068» թվով, իսկ Նախագծի 2-րդ կետի 1-ին ենթակետում «նախագահի» բառը՝ «ղեկավարի» բառով:
	Ընդունվել է:

Փոփոխված տարբերակը համաձայնեցվել է ՀՀ կադաստրի կոմիտեի հետ:

	2. Տարածքային կառավարման և ենթակառուցվածքների նախարարություն
	15.05.20245

	
	N ԴԽ//16005-2025

	Հայաստանի Հանրապետության տարածքային կառավարման և ենթակառուցվածքների նախարարությունն առաջարկում է «Տարածք հետ վերցնելու և ամրացնելու մասին» ՀՀ կառավարության որոշման նախագծի 2-րդ կետից հանել «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին» բառերը՝ հանձնման-ընդունման աշխատանքների իրականացումը վերապահելով Հայաստանի Հանրապետության կադաստրի կոմիտեին և Հայաստանի Հանրապետության արդարադատության նախարարության պրոբացիայի ծառայությանը, քանի որ Լոռու մարզ, ք.Ալավերդի, Թումանյան փողոց 2/3 հասցեում անշարժ գույքն ամրացված չէ Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին:
	Ընդունվել է:

Նախագծում կատարվել է համապատասխան փոփոխություն:

	3. Ֆինանսների նախարարություն
	16.05.2025

	
	N 01/8-3/11135-2025

	Նախագծով առաջարկվում է ՀՀ սեփականությունը հանդիսացող՝ ՀՀ Լոռու մարզ, քաղաք Ալավերդի, Թումանյան փողոց 2/3 հասցեում գտնվող վարչական շենքի 1-ին հարկից 133.7 քառ. մետր մակերեսով ոչ բնակելի անշարժ գույքի տարածքը հետ վերցնել ՀՀ կադաստրի կոմիտեից և ամրացնել ՀՀ արդարադատության նախարարության պրոբացիայի ծառայությանը` Պրոբացիայի ծառայության Լոռու մարզային մարմնի տեղակայման նպատակով:
Հաշվի առնելով, որ Պրոբացիայի ծառայությունը Լոռու մարզի Ալավերդի քաղաքում չունի հատկացված տարածք և ժամանակավորապես տեղակայված է այլ պետական մարմնին ամրացված տարածքում` Նախագծի ընդունումը կարող է հանգեցնել ՀՀ պետական բյուջեից լրացուցիչ միջոցների հատկացման (տարածքի վերանորոգման, կոմունալ և այլ ծախսերի մասով):
Ելնելով վերոգրյալից՝ առաջարկում ենք նշված ծախսերի գծով պահանջ առաջանալու դեպքում վերջիններս իրականացնել Պրոբացիայի ծառայության ընդհանուր միջոցների հաշվին:
	Ընդունվել է ի գիտություն:

	4. Վարչապետի աշխատակազմի իրավաբանական վարչություն
	30.07.2025

	
	02/16.3/24897-2025

	Ներկայացված նախագծի կից փաթեթում առկա չէ նախագծի 1-ին կետում սահմանված գույքի նկատմամբ իրավունքների պետական գրանցման վկայականի պատճենը, որի պարագայում հնարավոր չէ նույնականացնել վերոնշյալ գույքը:
	Ընդունվել է:
Նախագծին կից ներկայացվել են պահանջվող փաստաթղթերը:






